
 Hong Kong School Drama Festival 2018/19 
二零一八至二零一九年度香港学校戏剧节 

 
IMPORTANT NOTE 重要告示: 
This script is only for reference purpose. Rights for performance or adaptation is protected by copyright 
and their permission must be sought from the author. 
以下剧本只作参考用途，如欲采用或改编，须先取得作者同意。 
 

1 
 

Name of School : SALEM-IMMANUEL LUTHERAN COLLEGE 

学校名称 : 南亚路德会沐恩中学 

Name of Play 剧名 : 双‧独 

Script writer 剧作者 : 陈慧明老师 

 
  Synopsis 故事大纲 :  
 

N 市有一特别条例，每市民需于十八岁前必须完成某项公民责任，若未能履行将有严重后果，

单丹在十八岁生日前一天仍未能完成公民责任，将有被剥夺不少权利及福利，在家庭、朋友、

社会周遭的催迫下，单丹将如何面对?从中亦引发思考人为个体与群居之矛盾与关系。 

第一场 

(一个普通家庭的客厅，有梳化、有餐桌座椅及一时钟，早餐已放在桌上，单父及单母坐在餐桌

上，单父坐靠台右，单母坐中间位置，而台左 DOWNSATGE 位置放满一对对的物品，像是一间

铺头窗橱，与客厅看似是两个区域的世界) 

 

母：        爹 D，等阵由你同阿女讲。 

父：        我唔系无讲过，阿女几坚持你唔系唔知。而且一个人有佢嘅睇法都唔系唔好，似足

爷爷嫲嫲。 

母：        咁你系咪唔理你个女啦，你系咪要睇住佢…… 

父：        有暂缓期，有暂缓期可以申请……. 

母：        暂缓极都系有限架，我要治本方法。 

父：        (稍壮一壮勇气)我地系咪都要尊重吓阿女? 

母：        我地系咪都要保护阿女? 

父：        我明白佢，我想….. 

母：        (压着声威吓)我想你做老豆嘅劝劝阿女! 

 

(单丹穿着校服从台右出) 

丹：        早晨。(走到梳化坐在换上皮鞋) 

母：        (稍收敛)你唔系话今日下昼先返学补课嘅，点解咁早就换定校服? 

丹：        我约咗阿华食个早餐跟住一齐返学。 

(见到父母已预备三份早餐) 

丹：        妈咪，SORRY!我不记得话比你听，阿华寻晚先 WHATSAPP 我约我豪食早餐庆祝

生日，唔紧要，我可以食少少。我都好为食架。(说毕坐下) 

(向父示意，父示意母说) 

母：        阿女! 

丹：        咩事? 

母：        爹 D 有嘢同你讲。 

父：        啊!....生日快乐 

母：        爹 D 呀! 

丹：        多谢爹 D。 

母：        唔系呀，爹 D 有啲重要嘅事同你讲。 

父：        系呀，好重要架----你今晚记得要早点返嚟，我哋一家人一齐庆祝。 

丹：        梗系记得。 

母：        爹 D 呀! (父努力吃早餐)阿女，过咗今日你十八岁啦，有无为自己打算下? 

丹：        妈咪，你又提呢啲嘢!我讲过我自己会谂架啦…… 

母：        谂到依家十八岁啦，我同你阿爸都好担心你……上次我地咪同你拣咗阿 JO 嘅，佢

都几好呀，再吾系可以问下隔离 B 仔。 

父：        吓?嗰个 8 岁靓仔…… 

母：        咁咪点?阿女，无论边个，阿明、嘉伟、SUSAN、甚至沚珊都好，都要搵个人架! 

丹：        点可以随便搵个人架，哩个人要同自己一生一世，其实我驶唔驶咁早做决定? 

母：        早? (提起与父牵着的手)我同你爹 D 十五岁就系喺埋一齐，我地咪生活得好好。 

父：        真系好好?(母予凌厉眼神)真系好好! 

母：        阿女，你过咗今日，如果仲系一个人，我担心你未必可以好好过生活。阿女你认真 

考虑一下隔离 B 仔!不如我同你依家就同你过去问下…… 

(丹望望手表) 

丹：       呀! 够钟我约咗阿华，我走先啦。 

(提起书包从台左出) 

父：       记住今晚早 D 返嚟切蛋糕 

母：       爹 D 

父：       如果一个人可以做 D 嘢，那怕系「抗命」，而能够引起关注，我谂唔系坏事……我好 

无用，一 D 都唔似我阿爸阿妈…… 

母：       我唔想阿丹似佢爷爷嫲嫲 

父：       但如果系一件佢觉得系啱嘅事呢?我地做父母嘅唔想极都会唔会尊重佢嘅决定?。 

  




